
Decreto 196/2010, do 25 de novembro, polo que se aproba a planificacion das
autorizaciéns de explotacion de maquinas de tipo B, na Comunidade Auténoma de
Galicia.

Ultima versién

Modificacions

® Decreto 184/2015, do 23 de decembro.
Artigo 1 nova redaccion por artigo unico apartado un.
Disposiciéon derradeira Unica nova redaccion por artigo Unico
apartado dous.
® |ei3/2023, do 4 de xullo.

Derrogado por disposicién derrogatoria Unica apartado 1 e).

A Lei 14/1985, do 23 de outubro, reguladora dos xogos e apostas en Galicia, outorga no seu
artigo 22° b), ao Consello da Xunta de Galicia, a competencia para planificar os xogos e as
apostas na comunidade auténoma.

No Decreto 39/2008, do 21 de febreiro, polo que se aproba o Regulamento de maquinas
recreativas e de azar da Comunidade Autbnoma de Galicia estableceuse, na sla disposicion
adicional segunda, o acordo de non conceder autorizaciéns de explotacion de maquinas
recreativas de tipo B, salvo que se tratara da modificacién dunha autorizacién xa existente polo
procedemento de cambio do artigo 47° do citado regulamento, coa data limite do 31 de decembro
de 2010, comprometéndose a Administracién competente, e antes da finalizacién do devandito
prazo, a sua planificacion.

A limitacién das autorizacions de explotacion das maquinas de tipo B ten o seu fundamento na
necesidade de planificar o xogo, tendo en conta a sua realidade, a sUa incidencia social, as suas
repercusions econdmicas e tributarias, e o non fomento do seu hébito, racionalizando a oferta
desta modalidade de xogo.

Ademais a autorizacion sen control das maquinas de tipo B pode prexudicar o equilibrio na
practica deste xogo e do mesmo xeito pode dar lugar a un aumento das condutas de ludopatia ou
a unha falta de control administrativo sobre o acceso que menores e persoas discapacitadas
poden ter a este tipo de xogos.

Para fixar a planificacion aprobada no Decreto 570/2005, do 29 de decembro, polo que se
establece o Plan de maquinas de xogo tipo B na Comunidade Autobnoma de Galicia, tivose en

conta o numero de maquinas que naquel momento se atopaban ou se podian declarar en activo e
que era 13.756.

Na actualidade este niumero é de 13.312, dato que evidencia unha clara tendencia negativa do
mercado de maquinas de xogo. Esta situacion, que se enmarca no contexto de crise xeral da
economia con efectos directos na diminucién do nimero de maquinas viables, asi como na do
namero de locais de hostalaria dentro da comunidade autbnoma, non recomenda introducir
cambios significativos neste particular, e aconsella planificar as autorizacions de explotacion de
magquinas recreativas de tipo B mantendo un limite no seu nimero acorde & situacion real do
mercado.

En consecuencia, este decreto contén unha planificacion das autorizaciéns de explotacion das
maquinas de tipo B para un periodo de cinco anos, limitando o seu numero a 13.312,
correspondendo esta cifra ao niUmero das autorizacidons de explotacion que se atopan ou que se
poden declarar en activo.

Establécese esta planificacién condicionada, non s6 pola necesaria garantia que a Administracion
debe prestar aos intereses xerais da sociedade e das persoas consumidoras e usuarias, senén
tamén para lograr unha maior seguridade xuridica debido as implicaciéns xuridicas, econémicas e
tributarias que caracterizan os distintos subsectores do xogo.

Na sua virtude, por proposta do conselleiro de Presidencia, Administraciéns Publicas e Xustiza,
oida a Comision do Xogo de Galicia, de acordo co ditame do Consello Consultivo de Galicia, logo
da deliberacion do Consello da Xunta de Galicia, na sta reunién do dia 25 de novembro de dous
mil dez,

DISPONO:
Artigo 1°.-Obxecto, ambito de aplicacion e vixencia

1. E obxecto deste decreto a planificacién das autorizacions de explotacion de maquinas de tipo
B, no ambito territorial da Comunidade Auténoma de Galicia, conforme o establecido na Lei
14/1985, do 23 de outubro, reguladora dos xogos e apostas en Galicia.

2. A dita planificacion non sera de aplicacion as maquinas que se integren noutras clasificacions
ou que a normativa vixente declare como excluidas.

3. O prazo de duracién desta planificacion é de dez anos, prazo que comezara a computar a
partir do dia seguinte ao do cumprimento integro do prazo fixado na disposicién adicional
segunda do Decreto 39/2008, do 21 de febreiro, polo que se aproba o Regulamento de
maquinas recreativas e de azar da Comunidade Auténoma de Galicia, que € o 31 de decembro
de 2010

Decreto 184/2015, do 23 de decembro.

Artigo modificado:Artigo 1 nova redaccién por artigo Unico apartado un.

Artigo 2°.-Numero de autorizaciéns de explotacion.

1. O numero de autorizacidons de explotacion de maquinas de tipo B queda limitado na
Comunidade Auténoma de Galicia a 13.312 autorizaciéns de explotacion, salvo que se trate da
modificacién dunha xa existente, polo procedemento de cambio, regulado no artigo 47° do
Decreto 39/2008, do 21 de febreiro, polo que se aproba o Regulamento de maquinas
recreativas e de azar da Comunidade Autbnoma de Galicia.

2. Non obstante, poderanse outorgar, conforme o procedemento que se establece no artigo
seguinte, novas autorizaciéns no caso de que se produzan baixas definitivas en ndimero igual
ou superior a 200 respecto do dito nimero maximo.

Artigo 3°.-Convocatoria e forma de outorgamento das autorizacions de explotacion.

1. O procedemento de adxudicacion das autorizacions de explotacion das maquinas de tipo B,
derivadas das baixas definitivas as que se refire o artigo anterior, serd o concurso e realizarase
mediante orde da conselleria competente en materia de xogo, que establecera as bases que
han de rexer o concurso.

2. O concurso convocarase durante o ano seguinte a aquel no que se alcanzase o numero
acumulado de 200 baixas definitivas. A resolucién do concurso corresponderalle & persoa titular
da direccion xeral competente en materia de xogo, logo de proposta dunha comision de
valoracion designada para o efecto na orde de convocatoria.

3. Os criterios de valoracion que se teran en conta para a adxudicacion das autorizaciéns de
explotacion seran, polo menos, o0s seguintes:

a) Antigliidade na inscricién no Rexistro de Empresas de Maquinas de Xogo da Comunidade
Auténoma de Galicia, na data de terminacién do prazo de presentacion de solicitudes, con
preferencia de maior a menor.

b) O numero de autorizaciéns de explotacion de maquinas de xogo de tipo B que tefia ao seu
nome o/a solicitante, con preferencia de menor a maior.

¢) O nimero de comunicacions de localizacién de maquinas de xogo de tipo B no almacén
realizadas polo/pola solicitante, tomando como cémputo periodos anuais, con preferencia de
menor a maior.

d) Inexistencia ou non imposicién de sanciéns firmes. No caso de sanciéns nos ultimos 5 anos
valorarase cunha gradacion de menor a maior segundo a entidade da sancién.

4. As empresas operadoras poderan solicitar tantas autorizaciéns de explotacién como
pretendan, ben que o limite maximo de adxudicacions para cada empresa sera de 3. Non
obstante, no caso de que non quedaran esgotadas nesta primeira fase, a distribucion
efectuarase de xeito correlativo, asignando unha autorizacion por operadora, de acordo coa
orde de puntuacién obtida, ata o limite da respectiva solicitude.

5. En todo caso, se o numero de autorizaciéns de explotacion adxudicadas resultara inferior ao
numero total de ofertadas na orde de convocatoria do concurso publico, as autorizaciéns de
explotacion que queden desertas despois da resolucién do concurso, acumularanse para a sta
adxudicacion na seguinte convocatoria de concurso publico. Non obstante, as ditas
autorizacions non computardn para os efectos do nimero minimo que, segundo o artigo 3°.2,
son necesarias para a convocatoria do seguinte concurso.

6. As autorizacions de explotaciéon de maquinas de tipo B outorgadas por concurso teran unha
duracion de cinco anos, que se contara desde a data de resolucion do concurso, e poderan ser
renovadas por periodos de idéntica duracion sempre que, no momento da solicitude da
renovacion, a empresa cumpra todos 0s requisitos exixidos na normativa de xogo e os exixidos
na convocatoria do concurso. A devandita renovacion deberd ser solicitada polo/pola titular da
autorizacion de explotacién cunha antelacion minima de tres meses & expiracion do prazo da
autorizacion vixente.

Disposicion adicional

Unica.-
O disposto no artigo 2° deste decreto entenderase sen prexuizo das autorizacions que, de ser o
caso, deban outorgarse en execucion de sentenzas xudiciais ditadas en aplicacién da

normativa anterior, € 0 niumero destas autorizaciéns descontarase da cifra total das que deban
ser obxecto de concurso publico.

Disposicion derrogatoria

Quedan derrogadas todas aquelas normas, de igual ou inferior rango que se opofian ao
previsto neste decreto, en concreto a disposicién adicional segunda do Decreto 39/2008, do 21
de febreiro, polo que se aproba o Regulamento de maquinas recreativas e de azar da
Comunidade Autonoma de Galicia.

Disposicion derradeira Unica. Entrada en vigor

Este decreto entrara en vigor o dia 1 de xaneiro de 2011 e tera unha vixencia de dez anos.

Decreto 184/2015, do 23 de decembro.

Artigo madificado:Disposicién derradeira Unica nova redaccion por artigo Gnico apartado dous.

Santiago de Compostela, 25 de novembro de 2010.

Alfonso Rueda Valenzuela

Conselleiro de Presidencia, Administracions PuUblicas e Xustiza

